
«ՄԵԾԱՄՈՐԷՆԵՐԳՈԱՏՈՄ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ
ԲԱԺՆԵՏԵՐԵՐԻ ԸՆԴՀԱՆՈՒՐ ԺՈՂՈՎՈՒՄ ԸՆԿԵՐՈՒԹՅԱՆ ԼՈՒԾԱՐՄԱՆ ՄԱՍԻՆ ՈՐՈՇՄԱՆԸ ԿՈՂՄ ՔՎԵԱՐԿԵԼՈՒ ՄԱՍԻՆ

 «Բաժնետիրական ընկերությունների մասին» Հայաստանի Հանրապետության օրենքի                 27-րդ հոդվածի 2-րդ մասի «ա» կետին, 67-րդ և 68-րդ հոդվածներին համապատասխան՝ Հայաստանի Հանրապետության կառավարությունը որոշում է. 
1. Էներգետիկ ենթակառուցվածքների և բնական պաշարների նախարարին՝

1) Հայաստանի Հանրապետության անունից մասնակցել «Մեծամորէներգոատոմ» փակ բաժնետիրական ընկերության (այսուհետ՝ ընկերություն, գտնվելու վայրը՝ քաղ. Երևան, Հանրապետության Հրապարակ, Կառավարական տուն 3, պետական գրանցման համարը՝ 286.120.07575) ընդհանուր ժողովին և ընկերության կանոնադրական կապիտալում Հայաստանի Հանրապետության սեփականությունը հանդիսացող 50 տոկոս բաժնեմասով (50000 հատ սովորական բաժնետոմսեր) կողմ քվեարկել ընկերության լուծարման մասին որոշման ընդունմանը.

2) ընկերության բաժնետերերի ժողովի կողմից լուծարման մասին որոշման ընդունման դեպքում՝ ստեղծվող լուծարման հանձնաժողովում առաջարկել ընդգրկել՝ Հայաստանի Հանրապետության էներգետիկ ենթակառուցվածքների և բնական պաշարների նախարարության (մեկ անդամ), Հայաստանի Հանրապետության ֆինանսների նախարարության (մեկ անդամ), Հայաստանի Հանրապետության արդարադատության նախարարության (մեկ անդամ), Հայաստանի Հանրապետության պետական եկամուտների կոմիտեի (մեկ անդամ), Հայաստանի Հանրապետության տնտեսական զարգացման և ներդրումների նախարարության պետական գույքի կառավարման կոմիտեի (երկու​ անդամ) և «Մեծամորէներգոատոմ» փակ բաժնետիրական ընկերության գտնվելու վայրի պետական կառավարման տարածքային մարմնի (մեկ անդամ)  ներկայացուցիչների:
2. Սահմանել, որ՝

1) ընկերության պարտատերերի հետ հաշվարկներն ավարտելուց հետո պետական բաժնեմասին համապատասխան դեբիտորական պարտքերի ստացման և այլ պահանջների իրավունքները վերապահվում են Հայաստանի Հանրապետության ֆինանսների նախարարությանը.

2) ընկերության պարտատերերի պահանջների բավարարումից հետո մնացած գույքի առկայության դեպքում պետական բաժնեմասի համապատասխան գույքը հանձնվում է Հայաստանի Հանրապետության տնտեսական զարգացման և ներդրումների նախարարության պետական գույքի կառավարման կոմիտեի տնօրինությանը:

Տեղեկանք-հիմնավորում
«Մեծամորէներգոատոմ» փակ բաժնետիրական ընկերության բաժնետերերի ընդհանուր ժողովում ընկերության լուծարման մասին որոշմանը կողմ քվեարկելու մասին»
ՀՀ կառավարության որոշման նախագծի վերաբերյալ
	1.
	Ընթացիկ իրավիճակը և խնդիրները  

	
	«Մեծամորէներգոատոմ» փակ բաժնետիրական ընկերությունը (այսուհետ՝ ընկերություն) ստեղծվել է ՀՀ կառավարության 2009թ. դեկտեմբերի 3-ի                N1458-Ն որոշման հիման վրա: Ընկերության բաժնետոմսերի 50 տոկոսը սեփականության իրավունքով պատկանում են ՌԴ «Ատոմստրոյէքսպորտ»              ընկերությանը (ՌԴ «Ռոսատոմ» պետական կորպորացիայի դուստր ընկերություն), իսկ մյուս 50 տոկոսը՝ Հայաստանի Հանրապետությանը:
Ընկերությունը ստեղծվել էր Հայաստանի Հանրապետության տարածքում նոր միջուկային էներգաբլոկի կառուցման պատվիրատուի գործառույթներն իրականացնելու նպատակով: Սակայն Ընկերությունը ստեղծման օրվանից փաստացի գործունեություն գրեթե չի իրականացրել, իսկ 2014թ. ապրիլի 1-ից ընկերության գործունեությունը հարկային մարմիններում սառեցվել է:



	2.
	Կարգավորման նպատակը 

	
	         ՀՀ կառավարության սույն որոշման նախագծով հանձնարարվում է ՀՀ էներգետիկ ենթակառուցվածքների և բնական պաշարների նախարարին` Հայաստանի Հանրապետության անունից մասնակցել ընկերության ընդհանուր ժողովին և Հայաստանի Հանրապետության սեփականությունը հանդիսացող` ընկերության կանոնադրական կապիտալում 50 տոկոս բաժնեմասով (50000 հատ սովորական բաժնետոմսեր) կողմ քվեարկել ընկերության լուծարման մասին որոշման ընդունմանը:



	3
	Նախագծի մշակման գործընթացում ներգրավված ինստիտուտները և անձիք   

	
	         ՀՀ էներգետիկ ենթակառուցվածքների և բնական պաշարների նախարարության աշխատակազմ:


	4.
	Ակնկալվող արդյունքը

	
	Ընկերության լուծարում:




ՏԵՂԵԿԱՆՔ
«Մեծամորէներգոատոմ» փակ բաժնետիրական ընկերության բաժնետերերի ընդհանուր ժողովում ընկերության լուծարման մասին որոշմանը կողմ քվեարկելու մասին»
 ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Մեծամորէներգոատոմ» փակ բաժնետիրական ընկերության բաժնետերերի ընդհանուր ժողովում ընկերության լուծարման մասին որոշմանը կողմ քվեարկելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

«Մեծամորէներգոատոմ» փակ բաժնետիրական ընկերության բաժնետերերի ընդհանուր ժողովում ընկերության լուծարման մասին որոշմանը կողմ քվեարկելու մասին»
 ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ
«Մեծամորէներգոատոմ» փակ բաժնետիրական ընկերության բաժնետերերի ընդհանուր ժողովում ընկերության լուծարման մասին որոշմանը կողմ քվեարկելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

